
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
হইলাম। গভীর আত্মানুসন্ধানের পর অবশেষে একটি মহাসত্য প্ৰতীত হুইল। আমি অনুসন্ধান দ্বারা জানিতে পারিলাম, যে সুখটি আমি পাইতে ইচ্ছা করিতেছিলাম, সেই সুখের ইচ্ছা করিবার সময় তাহা ঈশ্বরের ইচ্ছা! SKBY DBD DYSq D DBBBD BDB DB BuD DD DD S DDD আমি তঁাহাকে ভুলিয়া কেবলমাত্র স্বীয় আসক্তি দ্বারা চালিত হইয়া ঐ সুখ কামনা করিতেছিলাম । তখন আমি মনকে এই প্রশ্ন করিতে লাগিলাম, আচ্ছা, ঐ সুখ যে আমার আত্মার পক্ষে শ্ৰেয়স্কর, তাহা কে বলিল ? প্ৰভু কি ইচ্ছা করেন, ঐ সুখ আমি পাই ? সুখ আমি কেন চাহিব ? সেবাই যাহার লক্ষ্য, সুখ ত তাহার লক্ষ্য নয়। ঐ সুখ দিতে হয়। তিনি দিবেন, না দিতে হয় না দিবেন, আমি চাহিব কেন ? তখন আমি বুঝিলাম, আমি অবিশ্বাসী ও নাস্তিকের ন্যায় তাহাকে বিস্মৃত হইয়া আসক্তির জন্য সুখ কামনা করিয়াছিলাম বলিয়া আমার মন মলিন হইয়া গিয়াছে । যে সুখের মধ্যে তিনি প্ৰাণরূপে বিদ্যমান নহেন, সেরূপ সুখ কামনা করাই বিশ্বাসীর পক্ষে অপরাধ। এই অপরাধেই আমার অন্তরাত্মা মলিন হইয়া গিয়াছে।
এই চিন্তাতে প্ৰবৃত্ত হইয়া আমি আরও একটি গভীর তত্ত্বে প্ৰবেশ করিলাম। আমি ভাবিলাম, মানবের পাপের বীজ কোথায় ? আমাদের দেশে কোন কোনও পণ্ডিত বলিয়াছেন, অজ্ঞতাই পাপের বীজ, অর্থাৎ মানব মোহবশত সর্বদাই অসারকে সার বোধ করিতেছে-এই ভ্ৰান্তিরূপ বীজ হইতেই পাপের উৎপত্তি । কেহ কেহ বলিয়াছেন, আসক্তিই পাপের বীজ। মানুষ নিকৃষ্ট সুখে এত আসক্ত যে তাহারা তাহার অন্বেষণেই সর্বদা ব্যস্ত, ধর্মাধর্ম বিচার করিতে পারে না, এই কারণেই পাপের উৎপত্তি হয়। আমার বোধ হইল, সত্যস্বরূপ পরমেশ্বরকে বিস্মৃত হইয়া
সুখেচ্ছা কাবাই পাপের বীজ-স্বরূপ। আমি যে ঈশ্বরকে ত্যাগ করিয়া

